
um handritamálið.

Flm.: Gunnar Thoroddsen.

Alþingi ályktar að lýsa yfir því, að jafnskjótt sem handritin íslenzku fást af-
hent frá Danmörku mun íslenzka ríkið reisa byggingu yfir handritin, þar sem tryggð
verði örugg geymsla þeirra og góð starfsskilyrði. Einnig lýsir Alþingi yfir þeirri
fyrirætlun að veita fé til vinnu við handritin, þar á meðal styrki til erlendra fræði-
manna, sem hér vildu starfa.

Alþingi ályktar að fela ríkisstjórninni að hefja nú þegar, í samráði við Háskóla
Íslands, undirbúning fyrrgreindra ráðstafana.

Greinargerð.
Í umræðum um handritamálið er stundum að þvi vikið, að eigi sé vitað, hvað

Íslendingar vilji á sig leggja til þess að veita handritunum þá viðtöku, er sæmir
slíkum menningarfjársjóði. Meðal annars hefur verið um það spurt í blaðagreinum
nú að undanförnu, hvort Íslendingar vilji búa safninu trygga geymslu og fræði-
mönnum starfsskilyrði til þess að vinna að handritunum og útgáfu þeirra. Virðist
því fullt tilefni til þess og tímabært, að Alþingi geri nú ályktun um það mál.

Á árinu 1946 gerðu nokkrir íslenzkir fræðimenn tillögur um það til ríkisstjórnar-
innar, að séð yrði fyrir öruggum stað til varðvcizlu handritnnna, skipaður yrði sér-
stakur forstöðumaður fyrir safnið, veitt yrði fé til útgáfu þeirra og styrkir til erlendra
fræðimanna, er nota vildu handritin og nema íslenzku hér á landi.

Þáverandi ríkisstjórn ákvað á ráðherrafundi að heita sér fyrir því, að þessar til-
lögur næðu fram að ganga í aðalatriðum. Alþingi hefur hins vegar ekki lýst yfir
vilja sínum um þessi efni. Tillaga þessi er flutt í því skyni, að engin tvímæli geti á
þVÍ leikið, að Íslendingar séu þess albúnir að sýna handritunum fulla og verðuga
rækt, þegar þessi dýrmæti þjóðararfur fellur þeim aftur í skaut.


